
cilium. Ave, naturae illius incomprehensibilis ecapacissimum rece-
ptaculum. Cumque haec ita se habeant, adest per eam aegrotantibus
medicus; in tenebris sedentibus, sol iustitiae; cunctis vero tempe-
state iactatis, anchora portusque tutissimus.

IL. [...] Omnia sunt obvia intelligentibus, et recta imvenientibus
scientiam.> Ecce enim, ceu thronus sublimis et elevatus, ob eius glo-
riam qui est fabricatus, Virgo Mater regi Domino Sabaoth, specta-
tissima illic statuitur. Super illo nune ad te venientem in carne Do-
minum perspice. Super illo, virginali inquam throno, eum venerare
qui novam hanc omnibusque laudibus prosequendam ad te profe-
ctionem adornavit.

III. [...] Omne masculinum, adaperiens vulvam sanctum Domino
vocabitur.® O res miranda! O altitudo divitiarum et sapientiae et scien-
tiae Dei.t Decebat videlicet Dominum legis et prophetarum, ut iuxta
propriam ipse legem omnia conficeret, neque faceret irritam, sed
potius impleret: ac dehine legis termino, gratiae suae principium
adiungeret. Quamobrem, legi superior Mater se legi submittit: san-

1 Sermo hic, secundum doctos Viros, non est §. Methodii (sicut invenitur in
PG 18, 348-381), sed Anonymi saec. v vel vi (ef. RPhTh, 540).

2 Prov. VIII, 9.

3 Exod. XXXIV, 19.

¢ Rom. XI, 33.

etaque illa mundaque, tempus quadraginta dierum in pollutas con-
stitutum, observat: aec qui absolvit a lege, legi subiectus efficitur:
offerturque pro eo qui nos sanctificavit, par avium mundarum,' in
eorumn testimonium qui mundi inculpatique accedebant. Quod vero
impollutus fuerit ille partus, nec piacularibus hostiis obmoxius, te-
stis est Isaias, diserte universae sub sole terrae denuntians: Ante-
quam, inquit, aul parturiens pariat, aut antequam venial labor pa-
riendi, effugit, et peperit masculum. Quis tale quid audivit? aut quis
simile vidit? * Effugit ergo quae sunt muliebria sanctissima Virgo
Mater, antequam etiam pareret: ut nimirum, Spiritu sancto eam
sibi iam ante desponsante et sanctificante, absque virili congressione
coneiperet. Peperit illa primogenitum, et Patris unigenitum Filium:
eum, inquam, qui in superis, unigene, absque matre, ex paterna
substantia eluxit; * virginitatemque naturalis unitatis indivisam
inseparabilemque conservavit: quique in terris, nuptiali Virginis
thalamo, Adae sibi naturam immobili unione ceu sponsus coniunxit;
ac Matris puritatem indivulsam incorruptamque servavit: enim
denique, qui in supernis nulla corruptione genitus, ineffabili in hisce
inferioribus ratione natus est. Caeterum orationem ad propositum
reducamus.

IV. Ttaque eduxit propheta Virginem ex Nazareth, ut in Bethle-

1 Le. 11, 24.
? Isa. LXVI, 7-8,

hem fetum illum salutarem eniteretur; eamdemque iterum propheta
reduxit, ut spem illam vitae mundo manifestaret. Solvens igitur
Dei arca ex Bethlehemitico diversorio (illic enim solvit legi quadra-
ginta dierum, non iustitiae, sed gratiae debitum), requievit in mon-
tibus Sion: accipiensque castissimo sinu, tamquam sublimi quodam
et humanam omnem naturam superante throno, Regem illum om-
nium; illum, inquam, eodem, Deo et Patri, throno sublimem Filium,
nec ipso excedentem: una illic cum assumpta ex ipsa intemerata
carne, eidem praesentavit. Ascendit in templum sacra Mater, no-
vum legi exhibitura miraculum, prolemque diu quaesitam, quae
nimirum virginalem vulvam aperuit, nec tamen virginitatis clau-
stra disrupit: prolem lege superiorem, quae tamen legem imple-
verit: prolem ortu priorem, posterioremque: prolem denique ex
ipsa incarnatam supra legem naturae. Nam alioqui omnis vulva,
ex viri prius coniunctione aperta et semine conspersa, principium
pariendi aeccipit: doloribusque finem partui imponentibus, ratione
tandem praeditum consentaneumque naturae fructum, Dei Crea-
toris sapientia, in lucem edit, iuxta illud divinum secitum: Crescite
et multiplicamini, et replete terram; * huius autem uterus, neque prius
apertus, neque semine conspersus, fructum illum supra naturam,
naturae tamen cognatum, germinavit, idque citra ullum indivulsae
unitatis detrimentum, ad intensius impensiusque miraculum; salva

1 Gen. I, 22.

nimirum pristinae virginitatis praerogativa. Ascendit igitur in tem-
plum, illa templo celsior, duplicem induta gloriam; intemeratae,
inquam, virginitatis, et ineffabilis fecunditatis: legis benedictionem,
et gratiae sanctificationem. [...] * Quando autem venit plenitudo tem-
poris, emisit Deus Filium suum, factum ex muliere, factum sub lege,
ut eos qui sub lege erant redimeret; ut adoptionem filiorum reciperemus.t
Quod autem subiungitur: Dum tempus aderit, ostenderis; nulla uti-
que expositione indiget, si quis solerter, ad festum quod nunc cele-
bramus, oculos mentis intenderit. Ostenderis enim, inquit, tam-
quam in disco quopiam ceu ferculo regio, ab intemerata tua Matre
in templo, idque in carnis abs te assumptae decore et forma. Quae
summatim colligens Propheta, amplioris claritatis gratia, in haec
exclamavit verba: Dominus in templo sancto suo: * revereatur a facie
eius omnis terra.’?

V. Tremendum enim revera, o Mater Virgo, sedes spiritalis,
glorificata Deoque digna, tuum illud sacramentum. Produxisti enim
coelestibus terrestribusque, exsuperantia stupendum miraculum:
cuius rei indicium est firmumque argumentum, quod in terra, ad
novum illum augusti tui puerperii modum, angeli eoncinunt: Gloria
in altissimis Deo; et in terra pawx, hominibus bona voluntas:* triplici

1 Galat. 1V, 4-5.
2 Ps. X, 5.

3 Py, XCOV, 9.

4+ Le. II, 14.

nimirum ecantico, trinam inducentes sanctitatem: Beata tu in mu-
lierum generationibus, a Deo beatissima: nam per te impleta est
terra divina illa Dei gloria, sicut etiam canitur in Psalmis:! Bene-
dictus Dominus Deus ILsraél: et replebitur maiestate eius omnis terra:
fiat, fiat. Et elevatum est, inquit propheta,®? superliminare a wvoce
qua clamabant: quo significatur, templi velum inumbrans coram
arca testamenti, quae te praesignabat; ut mihi veritas panderetur,
simulque docerer per typos et figuras quae praecessissent, ut cum
reverentia et tremore, ad sacramentum quod in te exhibetur adoran-
dum, accederem: atque legali hac priore delineatione, ab eo qui in-
comprehensibilis * super omnia locatus est, audentius impudentiusque
fixa oculorum acie contemplando, refrenarer. Si enim arcae, tuae
illius sanctitatis imagini typoque, tantus a Deo honor habitus est,
ut nemini, nisi tantum ordini sacerdotali, ad eam pateret accessus,
autve facilis esset ad cognitionem ingressus: distinguente velo ac
ceu reginae, ad ianuam vestibula servante: quis tandem qualisve
venerationis cultus a nobis minimis, tibi vere Reginae fuerit exhiben-
dus? Vere, inquam, Dei legislatoris animatae arcae: coelo vere Dei
capaci, qui nusquam capi potest. Te enim, sanctissima Virgo, tam-
quam die clarissima mundo affulgente, solemque illum iustitiae

1 Ps. LXXI, 18-19.
2 Isa. VI, 4.

producente, odiosus tenebrarum horror depulsus est: tyranni po-
tentia facta irrita; mors destructa; infernus absorptus; inimicitia
omnis ante pacis conspectum dissoluta; morbi noxii, sanectitatis be-
neficio erumpente, procul omnes facessere iussi; universusque ter-
rarum orbis, veritatis clarissimae purissimaeque luce perfusus est.
Ad quae Salomon in Canticis alludens, ita orditur: Dilectus meus mihi,
et ego illi, qui pascit wn lilits donec respivet dies, et dimoveantur wm-
brae. Quia ergo: Visus est Deus deorum in Sion,> et magnificentia de-
coris etus in Ierusalem apparuit: > Luxque est orta iusto, et rectis corde
laetitia,* iuxta beatum Davidem: sanctificandorum Sanctificator
ille et Dominus legis doctorem atque ministrum, in partem muneris
et testimonium illorum quae agebantur, per Spiritum sanctum con-
vocavit.

VII. Sic vero saliente sene, divinoque gaudio impensius exsul-
tante; quod antea per figuram propheta Isaias fuerat vaticinatus,’
sacra Dei Mater perspicue re ipsa fecit. Accipiens enim, ex puro im-
maculatoque altari suo, carbonem illum vivifieum et ineffabilem,
carne indutum, sanctarum suarum manuum complexu, tamquam

1 Cant. II, 16-17.
¢ Ps. LXXXIII, 8.
3 Ps. XCV, 6.

1+ Ps. XCVI, 11.

5 Isa. VI, 6.

forcipe, iusto illi porrexit: ut mihi quidem videtur, eiusmodi ser-
monibus affata pariter et hortata: Sume, senex honorate, sacerdo-
tumque optime, sume Dominum; tuaque illa non vidua spe et deso-
lata, fruere. Suscipe thesaurum indefectibilem, divitiasque inau-
feribiles, vir generosissime. Amplexare potentiam inenarrabilem
vimque incomprehensibilem, quae te fulciat, vir sapientissime. Cir-
cumplectere infinitam magnitudinem, fortitudinemque incompara-
bilem, sacrorum aeditue. Circumplicare ipsi per se vitae, et vive,
vir venerabilissime. Arctius incorruptionem constringe, et renovare,
vir iustissime. Nihil audax facinus; ne defeceris animo, vir sanctis-
sime. Satiare illo quem desideraveras, planeque delectare tibi dato,
seu magis, dante se tibi, vir divinissime. Laetius illustrare Sole iustitiae,
de mundissimo carnis speculo circumfulgente, vir religiosissime.
Ne tibi tranquillum timorem incutiat, neve mansuetudo perterreat,
vir beatissime. Ne inhorreas lenitatem, neve clementia terrearis,
vir modestissime. Alacris adglutinare, nec moreris obsequi. Non
habet audaciam quod dicitur quodve porrigitur: ne ergo relucteris,
vir urbanissime. Non comburit ignis gratiae Domini mei, sed illu-
minat, vir iustissime. Rubus ille,! mei figuram, ad ignis illius appa-
rentis veritatem repraesentans, doceat te, vir legis peritissime.
Caminus ille? velut ventus roris susurrans, * oeconomiae tibi sa-

1 Exod. III, 2.
? Dan. III, 50.

cramentum persuadeat, magister optime. Meus denique uterus tibi
documento sit, in quo fuit contentus, qui nusquam alioqui potest
contineri: ex quo etiam Sermo ille carnis expers, assumpsit carnem.

IX. Sint porro haec, inquit, celebrandis divinis muneribus, bre-
vissime hactenus commemorata. Ad * te vero quid dicam, o Mater
Virgo, et Virgo Mater? Cuius enim opus non humanum est, eius
et laudatio excedit hominem. Quamobrem paupertatis hic meae
obscuritatem, tuis a Spiritu honoribus donisque illustrabo: tuaque
tibi offerens e pratis immortalibus, tuum sacrum et a Deo corona-
tum caput dilaudabo. Patriis te canticis, Filia David, Materque
Domini et Dei David, salutabo. Turpe enim fuerit, adeoque inau-
spicatum, ut alienis orneris, quae propria: gloria praecellas. Accipe
igitur, benignissima, dona pretiosa, tibique uni convenientia, o
cunctis celsior generationibus, quaeque inter creata omnia, tum
visibilia, tum invisibilia, multis numeris honorabilior enituisti. Fe-
lix radix, lesse, et ter beata domus David in qua germinasti. Deus
i medio tui, et non commoveberis: sanctificavit envm te, tabernaculum
suum, Altissimus: ! in te enim Dei ad patres testamenta iuramenta-
que finem gloriosissimum acceperunt; quia per te Dominus factus est,
Deus virtutum nobiscum. Rubus ille intactus ? divina quadam ma-

1 Ps. XLV, 6, 5.
2 Exod. IIT, 2.

iestate plenam iam tum informans tuam figuram, Deum prophetae
apparentem, iuxta quod el conspicuus fieri voluit, incombustus
ferebat. Dura autem rursus ac praerupta petra, quod ex te in uni-
versum orbem gratiae munus refrigeratioque promanavit, et ipsa
quondam exprimens praefiguransque, deficienti in deserto, populo
copiosum auxilium ex hiatibus siccis produxit.! Sed et sacerdotis
virga,? in fructum sine cultura, spontaneumque sacerdotii perennis
arrhabonem, efflorens,® nihil reprobum eximii tui partus symbolum
praebuit. Quid vero? Nonne magnus ille Moyses idem luculenter
declaravit, propter tui difficiles intellectu figuras, diutius in montem
commoratus,® ut ignota tua sacramenta, o casta, edisceret? In rei
enim huius signum, et ad exprimendam similitudinem, iussus fa-
bricare arcam, non obiter neglectiusque mandatis obtemperavit;
quamquam aceiderunt tragica quaedam in descensu a monte: ® sed
quinque cubitorum et dimidii confectam, illam, legis susceptricem,
cherubicis alis cooperuit: te Deiparam apertissime praesignantem,
quae sine corruptfione eum concepisti, inenarrabilique ratione pe-
peristi, qui ipse incorruptionis velut concretio est et consistentia;
idque in fine quinque et dimidii * circulorum mundi. Propter te,

1 Exod. XVII, 6.

2 Num. XVII, 8.

3 Hebr. I1X, 4.

¢ Exod. XXIV, 18. .
3 Exod. XXXII, 1.

ac intemeratam Dei Verbi ex te assumptam carnem, immutabiliter
indiviseque in ipso in perpetuum permanentem; urna illa aurea,!
tamquam certissimus typus, manna, quod alioqui per diem inver-
tebatur, in se ipsa, minime mutatum, sed totis saeculis permanens,
conservabat. Tuae etiam castitatis praescius atque imitator in spi-
ritu Elias propheta,® vitae illius igniferae sibi redimivit coronam,?
hactenus divino suffragio declaratus morte superior. Te nihilomi-
nus eius successor Elisaeus,* initiante docenteque sapiente magistro,
ceu praesens adesses, quae necdum eras, praefigurans; certis rerum
quae vere essent futurae indicibus signis, auxilium medicinamque
indigentibus, maiori supra naturam virtute, adhibebat: nunc qui-
dem per novam hydriam,® salque salutare in se continentem, aquas
exitiales sanans: ad ostendendum, esse recreandum mundum, per
sacramentum in te exhibitum: modo autem, farina azyma,® partus
tui satu immunis typo respondente, mortis acerbitatem a cibis pro-
fligans: nonnumquam denique rebus supra naturam, quae naturae
consentanea essent in Iordane eximie superans; ? eoque Domini in
infernum descensum, mirabilemque et inopinatam eorum qui in
corruptione detinerentur liberationem praesignans. Nam cesserunt

1 Hebr. IX, 4.

IV Reg. II, 11.
Eceli. XLVIII, 1.
IV Reg. 11, 15.

5 IV Reg. 11, 20.

¢ IV Reg. IV, 41.
7 IV Reg. V, 14.

omnia, tuaeque illi divinae imagini exprimendae imparia succu-
buerunt.

X. Quid vero adhuc sermonis habenas variis illis informationi-
bus laxans involvensque et implicans, orationem in longum pro-
traho; ac vel maxime, cum instar columnae palam oculis obiecta,
in te veritas pateat, in qua velut eluxuriari delectarique praestite-
rit ac commodius fuerit? Quare sanctorum omnium per omnes gene-
rationes, spiritalibus narrationibus factisque prodigiosis valere iussis,
ad te festi huius convivii velut clavum, o florenti semper habenda
memoria, dirigo. Benedicta tu, prorsus benedicta omnibusque de-
siderabilis. In benedictionibus Domini nomen tuum, divina gratia
plenissimum ac summe Deo gratiosum, Dei Mater, quaeque tuo ipsa
splendore fidelibus lumen praeferas. Tu circumscriptio, ut ita dicam,
eius qui est incircumscriptibilis: radix floris speciosissimi: 1 Mater
plasmatoris: altoris nutrix: eius complexio, qui omnia complecti
habet: portans eum, qui verbo portat omnia: * porta, per quam Deus
in carne oritur;® forceps carbonis illius purgarii,* sinus exiguus
immensi omnium sinus, vellus roris illius incomprehensibilis,® la-
cus ille Bethlehem * desiderii David ¢ vitae susceptor, ex quo po-

1 Isa. XI, 1.

2 Hebr. I, 3.

3 Ezech. XLIII, 1.

¢ Isa. VI, 6.

5 Jud. VI, 37.

¢ II Reg. XXIII, 15.

culum immortalitatis scaturivit: propitiatorium,® ex quo Deus,
forma humana, generi humano innotuit: vestis sine macula, eius
qui induit-lumen sicut vestimentum.? Tu nullius indigenti Deo, car-
nem quam non habebat, fenerata es, qua tandem omnipotens ille,
quod decreverat fieri, homo - esset. Quid hoc splendidius? Quid
hoe sublimius? Qui coelum et terram implet,® cuius ditionis sunt
res omnes, tui indigus efficitur: quippe Deo fenerata es carnem,
quam non habebat. Tu potentem illum decora corporis armatura
induisti, qua et is mihi redditus est oculis aspeetabilis; ipseque ut
libere intuiturus possim accedere, accepi, qua etiam ommnia mali
illius ignita tela exstingui habent.* Buge, euge, Dei Mater ancillaque.
Euge, euge, cui ille omnium creditor, debitor sit. Deo debemus omnes:
tibi ipse obstrictus est. Nam qui dixit: Honora palrem tuuwm et ma-
trem,® longe potius, talibus ipse accenseri volens, gratiam propriam-
que ipse legem, in eam servaverit, quae ultro assumptam ipsi nati-
vitatem ministravit; quamque, sine patre, velut sine viro, Matrem
inseripsit - confirmavitque; divino quodam decore, et supra homi-
nem glorificaverit. Ita vero haec habebunt, habebunt ita. Neque
enim quae offerimus cantica, inutilem tantum verborum ornatum,
o sacratissimum admirabilissimumque Dei habitaculum, habent:

1 Exod. XXXV, 12.
: Ps. CIIT, 2.

s Ter. XXIII, 24,

s Eph. VI, 16.

5 Exod. XX, 12.

neque rursus, saecularem quamdam nugacitatem, falsaque assenta-
tionis velut crocitamenta, spiritalis tua habet laudatio, o Deo lau-
data, quaeque Deum ipsa lactentem habeas; eum, inquam, qui pri-
mum esse mortalibus nativitate tribuit; sed veritatem quamdam
prorsus perspicuam. Deficiet enim nos tempus futurasque postmo-
dum generationes, si te Matrem Regis saeculorum ! dignis elogiis
voluerimus beatam praedicare; ut quodam loco, erudiens quam sis
incomprehensibilis, inclitus propheta ait: Quam magna domus Dei,
et ingens locus possessionis etus! Magnus, et non habet finem; subli-
mis atque immensus.> Plane enim, plane propheticum oraculum,
verissimusque hic sermo de magnificentia illa tua et maiestate pro-
cedit: nam et sola, eorum quae sunt Dei, partem cum Deo habere
meruisti; quae sola Deum ex Deo Patre unigene ac sempiterne geni-
tum, carne genueris. Ita veraciter sentiunt, qui sineeram fidem am-
plectuntur.

XIII. [...] Salve et laetare, Ierusalem; quoniam regnavit Do-
minus wn medio tui.® Dominus, inquam, ille, qui nuda atque imma-
teriali Deitate nostram naturam ingressus est, deque virginali utero
ineffabili ratione carnem induit; Dominus ille qui nullius praeterea,

1 T Tim. I, 17.
2 Baruch III, 24-25.
3 Isa. XII, 6.

quam Adae illius supplantati a serpente, conspersionis participium
iniit.

* XIV. Salve in aeternum, indesinens nostra laetitia [Dei Geni-
trix Virgo]: ad te enim rursus accurro. Tu nobis festae lucis initium;
tu medium, tu finis: pretiosissima regni margarita; vere totius vieti-
mae adeps; animatum panis illius vitae altare. Salve, dilectionis
Dei thesaure: salve, Filii in genus humanum, propensionis illius ac
eius humanitatis fons; salve, Spiritus sancti mons inumbrate.! Ful-
gurasti, dulecidona Mater solaris luminis, importabilibus caritatis
praeferventis ignibus, eo in fine partu edito quod ante principium
conceptum erat: palam exhibito, quod erat absconditum et inenar-
rabile sacramentum; invisibili illo Patris Filio, sequestro pacis,
quippe admirabili quadam ratione, omni se parvitate minorem
exhibuit. Propterea te deprecamur omnium praestantissimam,
maternisque honoribus fiducia gloriantem, ut indesinentem nostri
memoriam, Dei Mater sanctissima, habeas: nostri, inquam, qui in
te gloriamur, augustioribusque canticis perpetuo victuram et nullis
desituram temporibus tui memoriam celebramus.

1 Hab. III, 3.

